
Ёлкаа чӧр килерге ырах полбаан. Мындох, 
Сокольниктерде, чахсы арах парбах ағас таллап 
алып, ағас аразындағы школазар ағыл килгеннер.

Олғаннар, ёлканы пик турзын тіп, аны крести 
иділ парған ікі чардыӌахха хазапчатханнарын кӧр- 
геннер. Ананъ монтёр Володя, провод ағыл ки- 
ліп, ёлканы чарыдарға анынъ салааларына элек­
тричество лампочкаларын іл салған.

Пазағы кӱнінде иртенненъӧк сығара Владимир 
Ильич Ленинні сағып сыхханнар. Тасхар ам даа 
чарых полған, че олғаннар школанынъ завхозы- 
нанъ сур ла турғаннар:

— Ленин килбин салза чи!
— Хатап улуғ чил полыбысса чи, Ленин ки- 

лер бе, чох па?
Завхоз полып кирі петроградскай тоғысчы то- 

ғынған. Ленинні ол революция алнындох пілген. 
Аннанъар аннанъ сурчатханнар. Ол, тізенъ, кир- 
тіністіг нандырған:

— Ильич, килербін теен полза, хайди даа 
килер.

Иир пол гіарған. Сынап таа улуғ чил паста- 
лыбысхан. Харағайлар аразында чил сығыр сых- 
хан, хуруғ хар чирӌе, ах чыланычахтар чіли, ай- 
лахтаныбысхан. Ананъ тигірденъ килкім ах ха- 
рычахтар тӱсклебіскеннер.

Ёлка чазал парған полған. Прай ойнаӌахтарны 
олғаннар постары иткеннер. Мында абалар даа, 
хозаннар даа, слоннар даа пар полғаннар. Прай- 
зынанъ артых хызыл наахтығ, ах сағаллығ Соох 
аға полған.

Время ирткен, че Ленин ам даа чох полған.
Мында олғаннар улуғларнынъ хайзы-да сала 

ла истілдіре чоохтаныбысханын истіп салғаннар:
— Че, мындағ чилде ол сынап таа килбес.
Олғаннар пазох кирі завхозсар ойлааннар.
Завхоз хатығ чоох'анған:
— Сыынманъар! Чоохтапчам; килербін теен 

полза — килер.
Пазох сағып сыхханнар. Тасхар чил сығырча, 

хуруғ хар кӧзенек сӱлейкезін тынъ тохлатча. 
Мындағ кӱӱлесте машинанынъ школа хырина 
килгенін пірдеезі испин халған. Машинаданъ Вла­
димир Ильич сых килген.

Ол, пасхысча сых киліп, пальтозын суурыбыс- 
хан, хайыл парған харға ӧл пол парған сырайын 
хол пладынанъ чызыбысхан.

Олғаннар аны сах андох танып салғаннар: 
олар Лениннінъ портредін кӧп хати кӧргеннер! 
Че ноға-да пастап аланъ ас парғаннар—орныла- 
рынанъ хыймыранмин турғаннар. Ленинзер кӧріп, 
тапсабиныбысханнар.

Владимир Ильич ӱр сағып турбаан. Ол. ха- 
раан кӧйтік кӧрібізіп, сурған:

— Сірернінъ хайзынъар кӱскененъ хоосха 
полып ойнап пілче?

Прайзынанъ пурун улуғ хызыӌах, Вера, нан- 
дырған:

— Мин!
— Мин дее! — тынъ хысхырыбысхан Лёша 

оолағас.



— Че, андағда син хоосха поларзынъ,—теен 
Владимир Ильич.

Олғаннар ёлканы ибіре турыбысханнар. Кічи- 
ӌек Катяны кӱскеӌек ит салғаннар. Лёша Катяны 
сӱр сыххан—аиы тудып аларға оой полған. Че 
Катя Ленинге чапсыныбысхан. Владимир Ильич, 
тізенъ, аны чоғар пӧзік кӧдірібіскен:

— Хоосха кӱскеӌекті тут полбас!
Ананъ Сеня кӱскеӌек полған. Лёша аны чидіп 

тудып алған, позы кӱскеӌек, Сеня, тізенъ, хоос­
ха полыбысхан.

Ӱр оинап, прайзына ізіг полыбысхан.
Ананъ ізік азыл парған, комиатазар улуғ по­

ра слон кір килген. Олғаннар прайзы хысхырыза 
тӱскеннер/ Андағ даа полза, оларнынъ кӧбізі 
школа рояльынынъ пора чехолын сах андох 
танып салғаннар. Че кем полӌанъ чехол ал- 
тында? Чехол кӧӧлӌе чайхалған, алнында узун 
хободы хыймыраан; слоннынъ алнындағы азах- 
тарында катанкалар, соондағыларында, тізенъ, бо- 
тинкалар полған. Аны уғаа тынъ сыныхтабаза, 
ол сын слонға тӧй полған. Слон, пырғырып ала, 
ёлканы ибіре пас парыбысхан, анымӌохтазып, хо- 
бодынанъ сапхан, ананъ, пазох чайханып ала, 
ізіксер паза халған. Че ізік кистінде чехол алты- 
нанъ монтёр Володя паза школа сторожы сых 
килгеннер: олар ікізіненъ дее андағ-мындағ ниме 
сағынып аларға кӱс полғаннар. Чехол алтынанъ 
сығып алып, олар комнатазар айлан килгеннер. 
Анда, тізенъ, олғаннар кӧгліг хатхырысхлаан- 
нар.

Ол иирде ам даа кӧп кӧгліг нимелер полған 
анда.

Олғаннарнынъ аразында кем-де хысхыры- 
бысхан:

— Ам харах палғап! Харах палғап ойнаанъар.

Владимир Ильич, хол пладын сығарып алып, 
харахтарын палғабысхан.

Монтёр Володя ёлканы пулунъзар табырах 
чылдырыбысхан, комнатада ағылах пол парған.

Ленин, холларын чаза тудып алып, алнынзар 
азах узына пазып пар сыххан.

Олғаннар прай саринзар ойласхлабысханнар.
Ананъ, Владимир Ильичсер китеніп чағын ки- 

ліп алып, хысхыр турғаннар:
— Ізіг!
Владимир Ильич тынъ чағын килібіссӧк, ол- 

ғаннар ағаа хысхырғаннар:
— Кӧй парарзынъ!
Пірееде Лениннінъ хыринда чочая одырыбыс- 

чалар—ол тенъмин иртіп парыбысча.
Андада олар хысхырысчалар:
— Соох, тооп парарзынъ!
Ленин кӧрзе, прай олғаннар тынъ табырах- 

тар, чахсы ойнапчалар, позына палған салған 
харахтығ ӱр чӧрерге килізерін сизінібіскен.

Ананъ ол, кӧйтіктеніп, алнынзар парчатхан кі- 
зі полыбысхан, позы, тізенъ, кинетін турчатханох 
чирінде айланыбызып, кистінде учураан на пала- 
ны хаап алған.

Олғаннар, хайди кирек полча ойында, хысхы- 
рызыбысханнар:

— Танып ал! Танып ал!
Туттыр салғаны хатхырған паза позып аларға 

харасхан. Ол Сеня тіп оолағас полған.
Владимир Ильич анынъ сазын харбалаан, ха- 

маан, наахтарын холларынанъ тутхлап кӧрген:
— Сеня!
Сеня іди туттыр салғанына ачырғанған, че, Ле­

нин аны танып сизін салғанына, ол ӧрінген.
Ананъ кічиӌек Катя Пушкиннінъ стихтарын 

чоохтаан, че саба чоохтабызып ылғабысхан.

Ленин аны часхарған.
Катя паза ылғабиныбысхан, харах чазын хол 

пладынанъ чызыбызып, теен;
— Ленин, син пістенъ парба! Мындох чурта.
Ленин хатхырыбысхан:
— Мин ідӧк тее ырах чуртабинчам.
Ананъ прайзы ёлканы ибіре ойлас сыхханнар, 

Кічиӌек Катя Владимир Ильичненъ хости чӱгӱр- 
ген. Ленин Катяны холынанъ тудып алған. Ленин- 
нінъ холы улуғ, чылығ полған. Ол туста Надежда 
Константиновна Крупскаянанъ Мария Ильинична, 
Владимир Ильичтінъ тунъмазы, комнатазар сый- 
ыхтығ улуғ корзина кир килгеннер. Ол сыйых- 
тарны олғаннарға Ленин ағылтыр.

Піреезіне автомобиль, піреезіне труба, пірее- 
зіне барабан киліскен. Катя кукла алған.

Ленин, комнатаданъ пілдіртпин сығып, пары- 
бысхан.

Ана хайдағ ёлка полған 1919 чылда Москва- 
нынъ Сокольниктер тіп окраиназында.

